
Interview Lama yuru 03 

ངོ་སྤྲོད། 

དྲི་བ། མེ་མེ་ལེ་ད་ང་ཅ་ཅི་ཕེའ་ཡོངས་ཏེ་ཡིན་ཟེར་ཁན་ནི་ད་
ངོ་སྤྲོད་ཙོག་ཤིག་ཆུང་ཇིག་བཏང་ཡིན་ཧེ་ལེ། ང་ཅ་བདག་ས་ཕྲུ་
གུ་དག་ས་ཨི་ཁ་ཡོང་ཀན་བོ་ཕྲུ་གུ་བཅུ་གཉིས་ཤིག་ཡོད་ཡ་ལེ། 
སྡོམ་བཅུ་ཉིས་ཤིག་ཡོད། དེ་ནང་ནི་ད་ཨམ་རི་ཀ་ཨ་ཟུག་ཡུ་ནི་
ཝར་སི་ཞིག་ཡིན་ནོག་ཡ་ལེ་སློབ་གྲྭའི་ཕྲུ་གུ་ཞིག་རོ་ཅེས་
ཊར་ཟེར་ཀན་ནི་དེ་ནི་ཡང་ཕྲུ་གུ་བན་ཆེ་ཨིག་ཡོང་ཏེ་ཡོད། དེ་
ནི་ལ་དྭགས་མཚན་ཉིད་སློབ་གྲྭ་མེད་ད་ལེ། གླེ་ཨ་ཁོང་ངེ་ཕྲུ་
གུ་བན་ཆེ་ཨིག་ཡོད། དེ་ནི་ཕྲུ་གུ་ཚང་མ་རོབ་འཛོམས་སེ་ནང་
བདག་ས་ནམ་ཟླའི་འགྱུར་ཞ་ཅི་རིག་ཆ་རུག་འོ་དེ་ཀོར་ལ་ཅ་ཇ་
ཡུལ་ཡུལ་ལ་སོང་ཏེ་ཏག་ཅད་བཅོ་ཁན་འོ་ཟུག་རིག་ཨ་ཟུག་རིག་
དེ་ནི་མི་རྒན་གཞོན་གུན་ན་དྲིས་ཏེ་དེ་ནི་ཅི་འགྱུར་ཞ་རིག་
ཡོང་འདུག་དེས་ཀོར་ར་ཅིག་དྲི་ཨད་པ་ཡ་མེ་མེ་ལེ། དེ་སོང་པ་
སང་ད་འདི་རིང་བླ་མ་ཡུ་རུ་ཨ་མཇལ་ཏེ་ཡིན་ཡ་ལེ། དེ་ནི་བླ་མ་
ཡུ་རུ་ཨ་ཁོང་འགོ་བ་དྲིས་པ་མེ་ལེ་རང་ཐུག་ན་རྒྱལ་ལ་ཡིན་
ནོག་ལོ། སོང་ང་ལེ། དེ་ན་ང་ཅ་མེ་མེ་རང་ཐུག་ག་ཡོང་ཏེ་ཡིན། 
དེ་ནི་ཁོང་ངེ་མིང་ང་དམ་ཆོས་ཞུ་ཨ་ཡིན་ལེ། ཁོང་གླེ་ཁོང་རང་
ནི་ཞུགས་སེ་ཡིན་ནོག ། དེ་ནི་ཁོང་ངེ་མིང་ང་ཊེ་ནེལ་ཞུ་ཨ་
ཨིན་ནོག་ཁོང་ཨམ་རི་ཀ་ནི་ཡིན་ནོག་ཡ་ལེ། དེ་ནི་ཁོང་ང་བསྟན་
འཛིན་ཞུ་ཅིན་ཁོང་ང་ཨ་ཟུག་ནི་ཡིན་ནོག་ལ་དྭགས་པ་ཞིག་ཡིན་
ནོག་ཡ་ལེ། དེ་ནི་ང་ཨང་བསྟན་འཛིན་ཡིན་ཡ་ལེ་མེ་ལེ།  

ལན། ཀ་ས་ཀ་ས་བཀྲ་ཤིས་བདེ་ལེགས་ངེ་ཅ་ཨང་བསྐྱོད་ཅེས་པོ་མ་
ཇིག་པོ་བསྐྱོད་པ་ཡིན་ནང་ད་ང་ཆུང་ཆུང་ཞིག་ང་ཅ་ད་ང་ཙ་པིག་
ཀ་ལེ་མྱོང་ཁན་རིག་ཡིན། ང་རང་ཅིག་པོ་མ་ནི་མེད་ཁན་ཇིག་ཡིན་
པིན། ཕྲུ་གུ་ཟ་ན་ལེ། དེ་ང་ཨང་བུང་བུ་རིག་རྟ་རིག་ཁ་གྲུལ་
ལིན་འདུག་ཏེ། ཀྱེས་ཆེ་ཇིག་འདུག་ཁན་མ་ནི། ང་ཅང་མོ་ལ་ཟིམ་
ཅི་ཏོང་ཆུང་ཟ་ནི་ཡོད་མེད་པིན་ཉེ་རང་ང་ལེ། ད་ང་མ་ན་ཁ་ཆུལ་
ན་ཏངས་པ་མ་ན་ཨ་སག་ཊི་ཅེམ་གྲེ་ཙོག་པ་ང་བུང་བུ་དེད་དིན་
དེ་ཟུག་ག་གྲུལ་པིན་ནོ་ནོ་མཁྱེན། དེ་ནི་ཚོང་ས་ཨིག་ཅོ་ཡིན། 



ཨ་ན་བལ་ཇིག་ལེ་ན་རིག་ཡ་ཚ་པུག་རིག་ཁྱོང་ཨིན། དེ་ནི་བལ་ཏི་
ཡུལ་ལ་ཁྱེ་རེ་ནས་རིག་ག་ཙོང་ཨིན། དེ་ཟུག་ཀ་ལས་ཅོ་ཨིན་མ་ན། 
དེ་དུས་པོ་མ་ན་ཀ་ལས་སྔུག་པོ་ཡོད་པིན་ནོ་ནོ་མཁྱེན། ཟ་ཅས་
ཐུང་ཅས་པོ་ཨང་མ་ཀ་ལས་ཉམ་པོ་མ་ནི་རྙེད་ད་མེད་པིན། དེ་ནི་
ཁ་ཆུལ་ལ་ཆ་ན་ཉེ་རང་ངེ་ཀིེར་མོ་ཨ་ཀི་ལོ་ལྔ་ཐོབ་འདུག་བ་
རས་ལེ། ཀིར་མོ་ཞིབ་ཅུ་ཁུ་རེ་ང་ཁ་ཆུལ་ལ་ལེབ་ལེ། ཞིབ་རྒྱ་
ཁུར་རེ། སོ་རི་དེ་ན་ཁོ་ཆ་རག ། ཀིར་མོ་ཞིབ་རྒྱ་ཁུར་རེ་ཁ་
ཆུལ་ལ་སོང་སེ་དེ་ནི་དེ་བོ་བུང་བུ་རིག་ག་ཀལ་ཏེ་ཁོང་ཤེ། 
འདི་ཁ་རིན་ཅན་པད་སེར་ཐོབ་བ་ཙོག་བད་འདུག་དེ་ཨོན་ཙ་ན་མ་ན་
བ་རས་ཟེ་ན། དེ་བ་རས་ཐུག་རིག་ཡོས་ཏང་ན་མ་ན་འགའ་ཨུ་པ་ཚང་མ་
འདུས་ཏེ་ཡོང་ཏེ་ཐད་འདུག་པ་ལེ། དེ་ནི་ང་དེ་ཟུག་ག་མ་ཡོང་
ཁན་ཚང་དེ་ཟུག་གེ་སྦྱིན་པ་རིག་ཏང་ཨིན་དགེ་བ་རིག་ཏང་ཨིན་
ཅོ་ཨིན་ད་ང་རང་དེ་དགེ་བའི་བསམ་པ་རིག་ཁུར་རིན་འདུག་ཁན་
རིག་ཙོག་རིག་ཡིན་པ་ཡ་ལེ། དེ་ནི་དེ་ཁ་ནི་མ་ན་ཀ་ལས་མང་པོ་
བྱུང་འདུག་ཡ་ལེ། དེ་ན་ཨ་ན་བལ་ཅི་ཏོང་རིག་ཁྱོང་སེ་བལ་ཊི་
ཡུལ་ལ་བཏང་སེ་དེ་ནི་དེ་འོས་བཏང་བཏང་སེ་དེ་ཟུག་ཅོ་ཨིན་
གུ་ཟ་ར་འདུག། ད་བདག་ས་དེ་ཟུག་སྐྱིད་པོ་སོང་འདུག ། དེ་འོ་
ཟ་ན་བུ་ཀུ་ལ་སྐུ་ཏོག་གོང་མ་ཞུགས་སེ་འདུག་ཉེ་རང་ང་སང་ཀར་
དགོན་པ་ཁོང་ངེ་། ཨ་ཟུག་མཛད་འདུག་ཉེ་ཅ་རང་། མི་ཊིང་རྫིང་
མོ་སལ་ལེན་འདུག་སང་ཀར་དགོན་པ་ལེ།  དེ་ནི་ཛིང་མོ་སལ་པ་བ་
ཀུ་ལ་རིན་པོ་ཆེ་ད་མདའ་ཕང་ཙོག་མདར་ཙེ་སལ་ལིན་འདུག་པ་ལེ། 
མདར་ཙེ་ཙེ་ཨེན་ཇིག་རྫིང་མོ་ང་དེ་ཨ་ཐབས་ཡོག་ཙོག་བཅོ་ཨིན་
ཡོད་པ་ལེ། དེ་ནི་བ་ཀུ་ལ་རིན་པོ་ཆེ་ཨང་གསུང་ངེ་རག་ཉེ་རང་
ཨུན་ལ་ཨི་ཟུག ། འོ་འོ་ཁེ་ཅ་ཧམ་བས་སེ་འདུག་ཤིག་ཧེ། ལ་དྭགས་
ལ་འགྱུར་ཞ་རྒྱ་གར་འགོ་མ་རིག་ལྡན་ཅན་སུམ་པིན་ད་སྐྱབས་སུ་
འཆི་ཨ་སིལ་རྒྱ་གར་མ་ན་ཁྱོང་ཅིན། ངས་ངུས་ཉན་ཡོང་ཨིན་རག་ཡ་
ལེ་ནོ་ནོ་མཁྱེན། ཁོང་ངེ་ཞལ་ཏ་མཐོང་ཏེ། དེ་ཟུག་བཀའ་སློབ་
ཟབ་མོ་ཨོན་སལ་འདུག ། དཀའ་ལས་སང་འདུག་ཡ་དེ་ཨུན་ཟ་ནི་ཁལ་
ཙེ་ཟམ་པ་ཨོན་ན་ཉེ་རང་ཨ་ལེ། གལ་གྲི་མ་ཐར་བ་ནོར་བུ་ས་ཨེབ་
གུན་ནེ་ཟམ་བ་ཏད་དེ་ཇིབ་སི་དགུ་ཟམ་ཕེ་ཁ་བོར་རེ་འདི་ལམ་
ཚང་མ་བ་ན་ཏང་ཅིན་དོ་ལམ་གྲུབ་མ་ཐུབ་བ་ཁལ་ཙེ་ཟབ་བ་ཇིབ་སི་
དགུ་ཁེར་རེ་ནག་ཤ་རྒྱབ་པ་ཉེ་རང་ང་། ད་མ་ན་མིང་ཅན་སོང་ནོར་



བུ་སབ་ཨེ་དེ་ཟུག་བཀའ་དྲིན་འདུག་དོ་ཙ་ན།་དོ་ཙ་ན་མ་སྐྱིད་
པོ་སོང་ནོ་ནོ་མཁྱེན། བདག་ས་ལ་དྭགས་པོ་ཨ་སིལ་རྒྱ་གར་པོ་
ལྡན་ལེ། 

དྲི་བ། མེ་ཆུང་དུས་ནི་ཨིན་ན་ཇ་གི་ཁ་ཞུགས་སེ་ཡིན་ན་ག་ཟུག་
ཤིག་ཡིན་བདག་ས་བླ་མ་ཡུ་རུ། 

ལན། ཆུང་དུས་ན་ཁ་ཅུལ་ལ་ཡོད་པིན་ནོ།   

དྲི་བ། ཆུན་ཟ་ནེ་ལེ། 

ལན། ཨ་ཁ་དགོན་པ་མི་འདུག་ག་བདག་ས་དགོན་པ་ཡུ་རུ་སེང་གེ་སང་
དར་ཆེན་པར་དེ་མི་འདུག་ག་འོ་དེ་ཁ་ངེ་ཁང་པ་ཡོད་པ་་ད་རུང་
ང་ཡོད་མ་ཞིག་པ། དེ་ནི་ཆུང་དུས་འ་འོ་དེ་ཁ་སྐྱེ་ཨང་སྐྱེས་
པིན་དེ་ན་ལྡན་ནིན་ན་ཡོངས་པིན་ཡ་ལེ། དེ་ནི་བདག་ས་ཕྲུ་གུ་
ཚང་དེ་ཚང་ཡར་རྒྱས་ཆ་ཀན་བཅོས་པ་ཡ་བླ་མ་ཡུ་རུ་དགོན་པ་ཆེན་
མོ་སོང་པ་ཨང་རེས་ཊུ་རེས་མ་ནི་མང་པོ་ཡོངས་པ་དེ་ནི་དེ་ལ་
ལིས་ལ་དུ་ཚང་མ་བས་བཏང་ཏེ་ཡིན་ནོག་ད་བདག་ས། ཧ་ཊི་ཏང་སུ་
ཧོ་ཊོལ་ཏང་རེས་ཧོམ་ཅོ་ཨིན་ཟེར་བ་ཙོག་ཅོ་སེ་ནང་བས་ཏང་ཏེ་
ཡིན་ནོག། དེ་མ་ན་ཨ་ཁ་ཡོད་པིན། མེན་ན་ང་ཕྲུ་གུ་བཅུ་ཡོད་
ལེ། བུ་ཚ་བདུན་བུ་མོ་གསུམ།  

དྲི་བ། འཇུ་ལེ་མེ་མེ་ལེ། དེ་ནི་ཨི་གདང་འདི་རིང་དུས་ལ་དེ་
ནི་ནམ་གཤིས་སེ་འགྱུར་ཞ་འོ་དེ་ནི་མེ་མེ་རང་ག་ཟུག་ཤིག་
སྔོན་མེ་སང་ག་ཟུག་ཤིག་མཐོང་འདུག་ལེ། ནམ་ཤིས་སེ་འགྱུར་ཞ་
འོ། 

ལན། ནམ་ཤིས་སེ་འགྱུར་ཞ་ད་མ་ན་གདང་འདི་རིང་ཟ་ཅས་ཐུང་ཅས་
དེ་ཙོག་པོ་ད་སྐྱིད་པོ་འདུག་པ་ཡ་ལེ། མ་ཐིག་མེད་ཀེན་ནེ་ཅི་
ཟ་ན་འདོན་ན་ད་མིན་འདྲ་མིན་འདྲ་ཁ་ཟས་མང་པོ་འདུག་པ། ཡིན་
ནང་ད་སྔན་མ་བདག་སེ་ནི་འདི་སྔན་མེ་ཏས་ཏེ་བདག་ས་ནི་ཆོས་
དཀོན་ཇོག་པོ་ལ་ཙི་ཏང་ཆེན་བོ་ཡོང་བ་མི་འདུག་ལེ། དེ་ཟུག་
ཨོད་ན་སྔན་ལ་ལྷ་སོ་ཅེས་ནི་ཕལ་ལ་ཡོད་ཡོད་ཅེས་ལེ། དེ་ཙོག་
ཚང་མ་ཉེ་ར་མཛད་བ་རྙེད་བ་མི་འདུག་ལེ། བདག་ས་ཨེ་བག་བས་ཧེ་
ཟེར་འདུག་འདུག་དེ་ནི་སུ་ལྟ་ཨིན། དེ་ཚང་མ་ཅོ་དགོས་འདུག་



སྲུང་དགོས་འདུག་ཡ་ཨི་ཟུག་གེ་ནང་པའི་ཆོས་ཀུན་ལྟ་དགོས་
འདུག་དེ་ནི་ལྷ་སོལ་ཏང་ཆོས་དཀོན་ཇོག་ག་ཅོལ་ལུགས་ཅོལ་ན་མ་
རྒྱལ་ལ་རིག་གྲིག་འདུག་པ་ལེ། དེ་ཨུན་སྲོལ་ཏོར་ཅེས་པོ་མ་་
ཕང་ཕང་རིག་ཚོ་ར་རག ། ང་ཅ་མ་ཕམ་པོ་ཆ་རག་ལེ། དེ་ནི་གར་པར་
ཤོར་ཙེས་དེ་ཚང་མ་ད་ཕར་བོར་ཏོང་། ད་དཀོན་ཇོག་བོ་ལ་ཆོད་པོ་
བ་ཉན་བ་མི་འདུག ། དེ་ཙོག་པོ་མ་བས་ན་མ་ཀ་ལས་འདུག་ལེ།  

དྲི་བ། བདག་ས་ཡ་ལེ། མེ་མེ་ལེ་ད་ཆུང་དུས་ཟ་ནི་མི་ཚེ་
བསྐྱལ་བཏང་ནི་དེ་ནི་གུ་ལེ་གུ་ལེ་བདག་ས་ཙོག་པ་ད་དེ་ནང་
གྱུར་ཞ་ཨིག་མང་པོ་ཞིག་མང་པོ་མཐོང་ཁྱེག་པ་ལེ། མེ་མེ་ལེ་ད་
འོ་དེ་གྱུར་ཞ་ཞིག་མོལ་ལིན་ན་ལེ་ཆུན་ནེ་བདག་ས་ཙོག་པ་མེ་
མེ་ལེ་འགྱུར་ཞ་ཅི་ཞིག་སྐྱོད་ཏོག་ཅི་ཕེའ་ཡོངས་སེ་ཡིན་
ནོག་འོ་དེ་ཀོར་ར་ལེ། 

ལན། ཡ་ད་པེ་ནེ་ལ་ལིས་ཡིན་ནོག་ནོ་ནོ་མཁྱེན། པེ་ནེ་ལ་ལིས་
ཡིན་ནོག་ཧེ་ལེ་མེན་ན་སྔན་མ་བལ་ལེ་གྱོན་ཆས་དེ་ཟུག་རེ་བལ་
ལེ་ནམ་བུ་རྐང་པ་ཕིམ་བ་སྲིལ་ཏེ་དེ་ཟུག་བས་ཏེ་གྲུལ་ཅིན་
ལེ། བལ་ལེ་ཕིབ་བ་མ་ནི་ད་ནམ་ཡ་ཙོག་ཐོན་པོ་དེ་ཙོག་དཀོན་མོ་
ཡོང་འདུག ། མ་ན་ཏན་ནེ་ན་གྲུལ་བ་ཙོག་ཆ་རུག་པ་ལེ་དེ་ནི་ཀ་
ཝར་མ་ནི་མེད་ཀན། དེ་ནི་མ་གར་ཁྱེར་རེ་ན་བདག་ས་མ་ན་རལ་རི་
ཙེ་ན་ནེ་ལོན་ན་རེ་བེཊ་མ་ན་གྱོན་མི་འདུག་ང་དང་ལ་དྭགས་པ་
ཧ་ཨིག་ཐོན་པ་ཡིན་ནོག་པ་གངས་སེ་ཁ་འདུག་སེ། ཧ་ཨིག་ཐོན་པོ་
སོང་པ་ཁོང་ཨང་རེས་པ་ཙོག་ལ་ཟས་ཐོབ་ཆ་ཐུབ་ཅི་མ་ནོག་ང་དང་། 
མ་གར་ཁོང་དྲོད་ཡུལ་ལ་འདུག་ཁན་ཡིན་ནོག་ང་དང་ཅི་བས་ཏེ་ན་
ཟུག་ཟེར་ཡོང་ཅི་ནོག ། ཀམ་ཟོར་ཆ་ཅི་ཡིན་ནོག །  དེ་ཕེའ་ཕྲུ་
གུ་ཚང་མའི་ཕེའ་མ་སྡུག་ཁི་སྲན་ཏེ་ཆ་རག་ང་ནི། དེ་ནི་ཏིང་
བཞིན་ད་ཕྲུ་གུ་ཚང་མ་ཟེར་ན་གྱོན་འདུག་ད་སེ་ཀུལ་ལའང་དེ་
བོ་སླབས། ཡ་ཁྱེས་པ་ཁྱེར་མིའི་བསླབ་བྱ་བ་ཨང་དེ་བོ་སླབས། 
ཟུག་པོའང་ཁོང་ཆི་རྒྱལ་ལེ་ཟུག་པོ་ཙོག་སབ་ས་ཕེ་ལུས་པ། ད་
ཏིང་བཞིན་ཇིག་ཕྲུ་གུ་ཚང་ང་ཀམ་ཟོར་ཆ་ཅེས་པོ་ལ་མ་ན་སེམས་
སྡུག་པོ་དང་ང་དང་ངེ་ཧེ་ཨེག་ཐོན་པོ་ཡིན་ནོག ། མ་འདུག་པ་
ནི་གར་ཆིན། འདུག་དགོས་ཤས་ཡིན་ནོག ། དེ་འོ་ལ་མ་ན་འཁོར་རིན་
འདུག་པ། དྲོག་ཆག་རིག་ཅོས་ཏེ་དྲོད་མོ་རིག་ཅོས་ཏེ་འདུག་



ཅེས་པོ་ཁར་ཞི་ཟ་ན་དྲོད་ཆག་རིག་ཅོ་ཅེས་ང་དེ་ཧ་ཨིཊ་ཐོན་
པོ་མ་ན་ཡར་ཆ་མ་ན་ནོག ། 

དྲི་བ། མེ་མེ་ལེ་མཚན་ཅི་ཡིན་ལེ་ཡང་མེ་ལེ་དགུང་ལོ་ཙམ་
སྐྱོད་ཅིན། 

ལན། ངེ་མིང་ང་བཀྲ་ཤིས་དོན་གྲུབ་ལོ་བདུན་ཅུ་དོན་དྲུག་ཆ་
ཅིན་བདག་ས་ཁང་མིང་སེང་གེ་པ། 

དྲི་བ། ད་མེ་མེ་ཡ་ལེ་བདག་ས་དེ་ཟ་བ་ནི་འཚོ་བ་བསྐྱལ་ཇིག་
ཡོང་ཅི་མ་ན་དེ་ཟ་ང་དང་ངེ་མེ་མེ་ལེ་ཆུང་དུས་ཟ་ནི་འཆོ་བ་
བསྐྱལ་བཏང་མ་སྐྱིད་ཡིན་ནོག་པ། ད་གདང་འདི་རིང་ང་པད་འགྱུར་
བ་སོང་ཏེ་ཁྲ་ཁྲ་ཟིམ་ཟིམ་སོང་པ་སང་ད་མེ་མེ་ལེ་དེ་ཟ་ནི་
དང་བདག་སེ་འཚོ་བ་བསྐྱལ་ཏང་ངེ་ནང་དེ་འོ་སྐྱིད་པོ་ཡོང་
ཅིན་དང་ཨི་བོ་སྐྱིད་པོ་ཡིང་ཅིན་དང་འོ་དེ་ཅི་ཕེའ་འགྱུར་
ཞ་མི་ཤད་ད་ལེ། 

ལན། ད་ཅི་ཤད་ག་རེ་སྐྱིད་པོ་ད་མ་ན་ཡིན་ནོག་པ། ད་ཟུག་པོ་
རྒྱུད་ཁྲིད་ནི་མ་ནི་ཁོ་ཡོང་ཅི་མན་བ་ལེ། ན་ཚོ་ཆ་ཆུང་ཙེ་
དོན་མེད་ཟ་ཅིན། ཡན་ཅི་མན་ལེ། མན་ད་ཁོ་ང་དང་ན་ཚོ་ཆུང་ལ་
དིལ་སིལ་མོ་ཟས་དྲི་ཟས་ཨིན་སམ་ལུས་སེ་ཕེའ་སྐྱིད་པོ་དང་
མང་པོ་རིག་པོ་དྲོད་རིག་པོ་རྒྱལ་ལ་ཡིན་ནོག་ཧེ་ལེ། ད་འདི་
རིང་ཁོ་ག་ཟུག་པོ་འང་རླུང་ཅན་སུ་ཁྲིག་པ་ཅན་དེ་ཟུག་ཅི་བ་
ལེ་ད་དེ་འོ་རང་རང་ངེ་ཁམས་དང་ཏུན་དེ་རྒྱལ་ལ་ཡིན་ནོག་ཡ་
ལེ།  

དྲི་བ། དེ་ནི་སྔོན་མེ་དེ་ང་དེ་ལུགས་སྲོལ་ཡོད་ཀྱག་པ་ག་བོ་
ལོ་གསར་ཡིན་འགྲོ་ཡ་ང་དང་ངེ་རྟེན་འགྲེལ་ལེ་ལུགས་སྲོལ་
ཇིག་ཙི་ཡིན་ནོག་པ་དེ་བོ་བདག་ས་མ་ཉམས་མ་ཡོད་དེ་ཡིན་ནོག་
ག་ཉེ་ཞེ་ཡུལ་ལ་དེ་བོ་བདག་ས་ཉམས་ཏེ་ཡིན་ནོག་ག་དེ་འོ་ག་
ཟུག་ཤིག་ཡིན་ནོག་ལེ། 

ལན། དེ་འོ་ང་ཅ་ཡུ་རུ་དགོན་པ་ཡུར་དགོན་ཐོན་མོང་ཟེར་རེ་
ཡོང་ཅིན་ནོ་ནོ་མཁྱེན། ཡུར་དགོན་ཐུན་མོང་ཡོང་ཅིན་པ་ང་ཅེ་
ཡུལ་ལ་ཡུལ་དགོན་པོ་ད་སྔོན་མ་ཡུ་རུ་པ་དགོན་པ་ཞང་ཨིན་



ཁྱེར་རེ་ཡིན་ནོག་ཟོ་ར་ཝར་རེ་དམག་ཕོག་ཏེ་ཟོ་ར་ཝར་དམག་
ཕོག་པ་སང་ཅང་མེད་ཀན་ཅོ་ཁེས་པ་རྔ་བུག་ཅལ་ཏིང་མཆོད་མེ་ཚང་
མ་དགོན་པ་ཕུལ་ལེ་ཡིན་ནོག ། དེ་ན་དེ་ཁ་ན་རྟིང་དགོན་ཚུག་ཟ་
ནི་ཕལ་ལ་དགོན་པ་ཕུལ་ལེ་ཏང་སེ་ཅོ་སེ་ན་བདག་ས་དགོན་པ་ཐུན་
མོངས་སོང་སེ། པྲེ་ཞིང་ནེ་ཕལ་ལ་ཕུལ་ལེ་ཡིན་ནོག ། ད་བདག་ས་
དགོན་པ་ཤེད་ཆེ་སོང་ཏེ་ང་ཅེ་དགོན་པ་ཟེར་འདུག་ག་ལེ། དེ་ཟ་
ནི་ཅི་ཚང་མ་དགོན་པ་ཅིན་ཏེ་འདུག་ང་ཅ་ཁྱེད་ཅ་རང་ཅི་ཅོ་ན་
ཅོ་ཟེར་བ་མ་ན་དགོན་པ་ན་ཕེད་པ་ཁོ་ཨེ་དབོན་པོ་ས་སྐྱེད་
ཡིན་བ། དབོན་པོ་ས་སྐྱེད་པའི་ཁ་ན་ལོ་གསར་སྲུབ་ལ་དེ་ཁ་ནི་
ཟུག་སེ་ཡོང་ཅིན་ལེ། དེ་ནི་དེ་ཁ་དགེ་འདུན་མ་ཁོམ་པ་ད་ལོ་
གསར་རང་ཆག་བ་བ་ཅོ་ཅེས་པོ་འང་ཆག་སྲུབ་ལ་འང་ཆག་མདའ་ཕངས་
པོ་འང་ཆག་ཡ་མཁས་པ་ཆག་དགོང་ཟན་ན་མ་ཁྱེར་ཟ་ཁ་འཐུང་ཁ་མ་ན་
བིས་སེ་སོང་། བག་བས་ཟེར་འདུག་ཆང་འཐུང་ང་ཕ་ལེན་ཇིག་འདུག་
ཟེར་དེ། དེ་ཨུན་ཁ་ནི་ལྷ་གསོལ་ཏང་ཙེས་ཏང་ཏེ་གླུ་ཏང་སེ་མ་
ན་མ་འདྲ་ཡིན་ཅིན། ཀར་བར་སོལ་ཏང་སེ་མ་ན་ཀབ་རྒྱད་ཀུན་ཟ་ན་
མ་ན་ཚན་ནེ་ཕེད་ཅིག་ཙོག་འདུག་ཅེ་ཡིན། སེང་གེ་མེ་ཕུ་ཨིན་
བི་ཞིལ་པོ་ག་ནི་ཁོ་ཨིན་མ་ན་ལེ་ཉེ་རང་ངེ་མེ་ཕུ་ཨིན་མདངས་
འོད་ཏང་ཅིན།  

དྲི་བ། བདག་ས་ཉམས་ཆག་སོང་ཏེ་ཡིན་ནོག་ག་ལེ། 

ལན། བདག་ས་ད་ཉམ་ཆག་སོང་ཏེ་ཅ་ཨང་མེད་མ་ན། ད་མ་ན་གདང་འདི་
རིང་སེ་རིབ་ཚེས་ཤུ་ཙ་ལུས་སེ་ཡོད་ཚེས་པ་བཅུ་པེ་དེ་ནི་ཅང་
མེད་ཉམ་ཆག་སོང་མ་ན། ད་ཅི་བེ་ཨིན་དགོན་པ་ཅག་པ་དགོན་པེ་
ཅིད་པོ་གྲོང་པ་ཐག་མ་ཐག་ཡིན་ནོག་ལེ། ཨ་ཨོ་ཅི་ཐོབ་ཅོས་སེ་
ཅོས་ཏེ་ཡིན་ནོག ། རིན་པོ་ཆེ་ཨུན་ནེ་ཅག་ཏང་དགོན་པ་གྲ་བ་
འདུག་ཤི་མི་འདུག་ཤིག་ཅང་སྲུལ་ཅེས་ཕན་མེད་ཟེར་པ་ཆང་ངེ་
ཇིག་པེ་ཁ་ཅག་པ་མ་ན་བདག་ས་ནས་པོ་ཨང་ཏང་བ་ཨང་མི་འདུག་མེན་
ན་ནས་ཀལ་བཅུ་ཉིས་ཏང་བ་བས་སེ་ཡོད་དེ་ཚང་མེ་དེ་བོས་སལ་བ་
མི་འདུག ། 

དྲི་བ།་ཨི་ནི་དགོན་པ་ཧ་ལ་ལེ། 



ལན། དགོན་པ་ན་ང་ཅ་དེ་རེ་མཁས་སྲོལ་དང་དེ་ཨུན་ཟ་ན། ད་ཚང་མ་
ཆག་སེ་ན་ཨོ་དེ་ལྷ་སོལ་ཏང་ཅོ་ཅེས་ཙེས་གླུ་བདག་ས་ང་ཅ་དེ་
ཨོས་ཚང་མ་ཙོས་སེ་ཡིན་ནོག་པ་དེ་ནི་ཅོ་ཏི་ཨང་མ་ཉེད་པ་བ་
ལང་ངེ་ང་མ་རིག་ཁྱོང་སེ་པད་དྷ་པ་པོ་ཨང་མ་རྙེད་པ་དེན་དེ་
ཨིག་ཀམ་ཀྲོབ་ཟེར་ཏེ་སིབ་ཐུབ་ཐུ་ཨ་ཅོ་ཅིན་ཀན་ཀྲོབ་པོ་
རྒྱལ་ལ་མ་ནོག་ལེ། ང་དེ་རེ་གོ་ཤེན་ཏང་སེ་དེ་ནི་ཙ་རུ་ཏང་
སེ་དེ་བོ་སྐུ་འདྲ་རྒྱལ་ལ་ཡིན་ནོག་ཀན་ཀྲོབ་པོ་ཐུ་ཨ་ཅོ་
ཅིན།དེ་ཨོས་ཟ་ན། དེ་ཚང་མ་ཉམ་སོང་སེ་མ་ན་མེད་ཡ་ལེ་ད་བདག་
ས་ཀན་ཀྲོབ་པོ་རིན་ཆེ་ཨ་ཅོས་སེ་ཏེ་རུག་ག ། 

དྲི་བ། མེ་མེ་ལེ་བདག་ས་སྔོན་ལ་དེ་བོ་མ་མོལ་པིན་ན་ལེ། ཉེ་
རང་བྱང་ཐང་ནི་དེ་ནི་ཁ་ཆུལ་ཚང་མ་ཚོང་ང་བསྐྱོད་པིན་ཞུ་ཀན་
བོ། དེ་ནི་མེ་མེ་ལེ་རང་མི་ཚེ་ནང་མང་ཆེ་པོ་ཅི་ཕྱག་ལས་ཅིག་
མཛད་པིན་མང་ཆེ་འོ་དེ་ཙོག་ཚོང་ལས་ལ་མང་ཆེ་ཨ་བསྐྱོད་མཛད་
པིན་ན་ལེ། 

ལན། མང་ཆེ་ཨ་ས་ཞིང་ཁ་འདུག་ཅིན། 

དྲི་བ།  ད་ཚོང་ལས་པོ་ཙམ་ཇིག་ག་ཟུག་ལོ་ཙམ་ཞིག་མཛད་པིན་ལེ།  

ལན། ཚོང་ལས་པོ་ཁོ་ལོ་ཁོར་ཕེ་ར་གཉིས། ད་གླེ་ན་དཀར་གྱིལ་
ཁུར་སྐྱེས་སེ་ད་བོ་ལ་པེ་ནེ་ཨིག་ཐོབ་སེ། ནི་དེ་པེ་ནི་ཁུར་
རེ་ནེ་ཁ་ཆུལ་ན་ཉོ་ང་སོང་སེ་ཡིན་ནོག ། ལོ་འཁོར་ལ་ཚར་གཉིས་
ཙོག་ཤིག་སླེབས་ཅིན་ལེ། ད་མེ་ན་ཁོ་ཨ་ལག་ཨ་ལག་བིན་དགོས་ས་
ཡིན་ནོག་ཏང་ཁན་མ་ན་མེད་དེ་ཡིན་ནོག ། འོ་དེ་ཙོག་ཡོང་ཅིན། 
ཀོལ་ཊལ་ལ་ཀིར་མོ་དྲུག་ཅུ་ཐོབ་སེ་ཡིན་ནོག་གླེ་ན་དཀར་
གྱིལ་ལ་བླ་བྱ་འོ། 

དྲི་བ། མེ་མེ་ལེ་བདག་ས་ཚ་བོ་ཚ་མོ་མཉམ་པོ་ཞུགས་ས་ཨད་ད་ལེ། 

ལན། ཡོད་ལེ། ད་ཕྱེད་ཅིག་ཨ་ཅོ་གཉིས་སོ་སོ་ཁང་པ་ཏང་སེ་ཡོད་
ལེ། བ་ཀི་ཡོད་པ་ད་འདི་ཨ་མལ་ཅིག་ཨ། བུ་མོ་གསུམ་པོ་བག་མ་
སོང་ལེ། 

དྲི་བ། ད་མེ་མེ་ལེ་ང་དང་ངེ་ཆུན་ཟ་ནི་ཕྲུ་གུ་ཡོད་ཀག་པ། 
ཕྲུ་གུ་གུན་ནེ་ལས་ནང་ལས་ཅོས་ལུགས་ཅོ་ཏང་བུ་ཚ་ཡིན་འགྲོ་



བུ་མོ་ཡིན་འགྲོ་གདང་འདི་རིང་ངེ་ཕྲུ་གུ་གུན་ལ་ཅོ་ཏང་ཅོ་
ལུགས་བོ་མོ་ཡོད་གྲོ་བུ་ཚ་ཡིན་འགྲོ་ད་མེ་མེ་ལེ་ཁྱད་ཅིག་
གཟིགས་ས་མ་གཟིགས། 

ལན། དེ་ནི་ཅོ་ཏང་སྔན་མེ་འདི་ཟུག་ཅིག་གང་ཡོང་ཅིན་ལེ། ཕྲུ་
གུ་གུན་ན་ཡོན་ཏན་སྔ་ཏོག་ཕི་ཏོག་བསླན་ཅིན་ལེ། སྔན་ལ་སྔ་
ཏོག་ལང་ཏེ་མཚན་ལ་ཏིན་ཅར་བ་ཀི་ལངས་ཅིན། མན་ན་བླ་མ་འུན་ན་
དེ་ཨོན་ན་གཉིས་སེ་ཁ་ལངས་ཏེ་ལདོན་པ་ཤར་ཅུག་འདུག་བན་ཊེ་
ཅོ་ཀན་གུན་ན། མ་གར་ཡིན་ན་དེ་ཟུག་པོ་ཨང་སྔ་ཏོག་གེ་ཡོན་ཏན་
ཉམ་པོ་སྲུལ་ལེ་ཡོན་ནོག་ཙེ་པོ་ཀལ་ལེ་ཐུ་ཆུང་ཀལ་ལེ་དེ་ནི་
ལས་པོ་ལོབས་སེ་ཡིན་ནོག །དེ་མ་ན་བདག་སེ་ཕྲུ་གུན་གུན་ན་ཅི་
ལོབས་ས་མི་འདུག །ཨི་་ཟུག་ལག་ས་ཐུག་ན་ཁམ་ལོག་འདུག ། འོ་ཚེ་
ཏོག་ཆ་རུག་ག་ལེ། རྣམ་ཏོག་ཆ་རུག་ག་ལེ། སྔན་མེ་ལས་ལ་མི་
ཤེས་ཀན་ཡོང་ཅིན་ལེ། དེ་ན་ཁར་ཞི་ཨང་ཇུ་ཅིན་ལེ། དེ་སེ་ཨད་
པོ་ཨང་རྒྱལ་ལ་ལུ་ཅིན། མ་ན་བདག་ས་ཉིད་ཏང་སེ་ལངས་ས་འདུག་
བདུན་རིག་བརྒྱད་རིག་ཁ་མ་ནི། སྔན་མེ་སང་སེ་ཨད་པོ་འང་ཧ་ལད་
སོང་སེ་ཡིན་ནོག ། སྔ་ཏོག་ག་ཆུ་འང་ལག་མོ་ཡིན་ནོག་དེ་བོ་
ལག་པོ་ཁྲུས་སེ་དེ་ནི་སྐྱབས་ཅོལ་ལེ་སྐྱབས་འགྲོ་ཕྱག་མཆོད་
མེ་ཕུལ་ལེ་ཅོ་ན་དེ་བོ་སྐྱབས་བ་ཨང་ཡོང་སེ་ཡིན་ནོག ། ད་
ཉིན་གུང་ཆ་ཆ་ཉིད་ལོག་ད་མཆོད་མེ་མ་ཕུལ་ན་དཀོན་ཇོག་ཨང་
བདེན་བདེན་སོང་སེ་ཡིན་ནོག ། དེ་ཙོག་སེ་ལུགས་ཡོང་འདུག་
འགྱུར་ཞ་འོ་དེ་ཙོག་སེ་འདུག་པ། ད་བདག་ས་སབ་ཟེར་ན་མ་ན་ཅང་
གཟུགས་པོ་འོ་མང་ང་ཁྲུས་སེ་གནོད་འདུག་མང་བོ་འ་ཡང་ཡ་མ་
ཡོང་འདུག་སོ་སྲང་འདུག་འོ་དེ་ཙོག་ཅོ་སེ་མ་ཨ་ཡོང་འདུག ། 
དེ་བོ་ཨང་ཐིག་ཅིག་མ་ཅོ་ན་སབ་པོ། མ་ན་ཧབ་ཏ་བར་ཅིག་མ་ན་
ཁྲུ་ཅི་མན་སྔན་མ།  

དྲི་བ། དཔེར་ན་མེ་མེ་ལེ་བདག་ས་དེ་འོ་མ་མོལ་པིན་ན་ལེ། 
བདག་ས་ང་དང་གདང་འདི་རིང་ངེ་ཕྲུ་གུ་གུན་ནེ་མི་འདྲ་མི་
འདྲ་ད་ཡར་རྒྱས་སོང་པ་སང་མི་འདྲ་མི་འདྲ་ཅོ་རོག་ཞུ་ཁན་པོ་
ཧ་ལེ། ད་ཁོང་ངེ་དེ་བོ་ཟེར་རག་པ་ལེ་དཔེར་ན་སྔོན་མ་མེ་མེ་
རང་ངེ་ཆུང་དུས་ཟ་ནི་ད་ནགས་མང་པོ་ཐོང་ཞུ་་ཁན་པོ་གཅིག་པོ་
མ་ན་མེད་པ་དེ་ཨི་ཟུག་ག་ཆ་དགོས་ཟེར་ཁན་པོ། ད་མེ་མེ་ལེ་རང་



འོ་དེ་ཡར་རྒྱས་ཅ་ཅེས་སེ་ཞས་ཏེ་རྒྱལ་ལ་རིག་ཅི་སོང་སེ་
འདུག་ལེ། 

ལན། ད་རྒྱལ་ལ་རིགས་པོ་ད་བདག་ས་ཡོན་ཏན་ནེ་བཀའ་དྲིན་ནེ་མོ་
ལ་ཟིམ་ཐོབ་ཅེས་རིག་ཡ་ཨ་ནི་གོར་མེན་ནེ་ཕན་ཐོགས་རིག་ཡོང་
ཅེས། དེ་ཁ་ནི་ནི་རྒྱལ་ལ་རིག་འདུག་ཡ་ལེ། མི་བྱུང་ན་རྒྱལ་
ལ་འདུག་ལེ། ད་མེན་ན་གྲི་པག་མེན་ན་མང་པོ་རིག་སོང་པ་ང་ཅ་
མྱལ་བ་ཅན་ཉེ་རང་ང་ལེ་ཨོ་ཕིས་ཆེན་མོ་ཨིག་ཤེས་སང་མ་ཤེས། 
ཅོ་ཨང་མ་ཉན། མི་ཚང་ང་ཚང་རིས་སེ་ཡུལ་ལན་ཇིག་མ་ཐོབ་ན་ང་ཅ་
ལྟ་ས་ཁོེ་རང་རྙེད་བ་མི་འདུག ། དེ་ཨོ་ཨང་ཁྱེར་བ་མི་འདུག ། 
དེ་ཨོ་ཨང་དཀའ་ལས་འདུག ། མ་ན་ང་ཅ་ཨན་པཊ་ལ་ནི། ཡར་རྒྱས་པོ་
གོར་མེན་ནེ་དེ་ཟུག་ཏང་སལ་འདུག་མ་ན་བཀའ་དྲིན་ཅན། གནས་སྣ་
ན། དེ་འོ་དེ་ཀང་ཁད་པོའང་སོག་པོ་འདུག ། ང་ཅ་ཅང་ཨན་པཊ་ལ་ནི། 
མ་ན་ཅི་གྲི་པཊ་མེན་ཅང་མ་ཤེས། དེ་བོ་ལ་དེ་ཅེན་ཅོ་ཁན་ཇིག་
གང་མ་རྙེད། ཨ་ན་ཅིག་ཅིག་གེ་སེན་ཇིག་ཐོབ་བ་མི་རྙེད། ཐོབ་
ཕན་ཐོགས་པོ་ཅི་ཡོང་ཨིན་ལེ། ཨ་ཁ་ཆ་ཅེས་སེ་ཁར་ཅ་ཧོ་ཀྲེལ་ལ་
ཅིག་སོང་ཇིབ་ལ་ཅིག་ཏོང་ཅང་ཡོང་བ་མི་འདུག་མ་ན་གོར་མེན་
ནེ་ཕན་ཐོག་པོ་དེ་ཟུག་ཁ་ཁད་ཏང་ན། བདག་ས་མ་ཅི་རྙེད་ཨད་ར་
ཤེན་པོ་ཁོ་རང་གོབ་ཀོར་ཏང་སེ་ཤུ་གུ་ཕ་ལེན་མིར་པང་དགོས་
ཤེ་མ་ན་ཏ་ཝ་འདུག ། པཔ་ལིག་ག་སྡུག་པོ་འདུག་པ་མ་ན་ཅང་མ་
ཤེས་ཁན་ཤན་པཊ་ལ་བ་གི་་ཡོན་ཏན་ཅན་ལ་ད་རྒྱལ་ལ་ཡིན་ནོག་དེ་
ཟུག་ཕན་ཅེས། དེ་ཙོག་ཨན་པཊ་ཕྲུ་གུ་གུན་ན་ཆ་ཨ་ནོག་པ་ཏིང་ན། 
སུ་རིགས་ཤིག་ཚ་ཙོག་ག་ན་ཆིན། ཚང་མ་ཙོག་ཆ་ན་མ་ན་འཇིག་རྟེན་
ཤོང་མི་ཤོང་། 

དྲི་བ། དེ་ནི་བུ་མོ་དང་བུ་ཚ་ལེ་བུ་མེ་ལས་པོ་ཨི་ཟུག་ཤིག་
ཅོ་ཅི་ཡིན་ནོག་བུ་ཚེ་ལས་པོ་ཨི་ཟུག་ཤིག་ཅོ་ཅེས་ཡིན་ནོག་
དེ་ཟུག་ཡ་ཕེད་ཙོག་ཨོན་ན་ཡ་ཚང་མ་འདུས་ཏེ་གཅིག་ཅིག་གེ་ཅོ་
ཨོ་ནོག་ནང་ལས་པོ་པུ་ར་བུ་མོ་བུ་ཚ། 

ལན། ད་བདས་ས་ཅིག་ཅིག་གེ་ཅོས་སེ་ཡིན་ནོག་ནོ་ནོ་མཁྱེན། 
སྔན་མ་ནི་འོ་དེ་ཁྲིམས་ཇིག་བུ་ཚ་བུ་མོ་ཅོས་སེ་འདུག་ཡ་ལེ། 
ད་བདག་ས་བུ་མེ་ཨང་ཚོགས་པ་ན་དེ་ཚང་མ་ཡར་རྒྱས་སོང་པ་ཙོག་
ཅོས་སེ་ཡིན་ནོག ། ད་སྔན་མ་བུ་མ་ནིི་བུ་མོ་ཚང་ཡོང་ཅི་མན་



སི་པ་རིག་ཐོང་ན་ཇིག་ཅས་ཡ་དཔེ་རེ་ཏང་བུ་ཚེ་རོགས་ཤིག་མེད་
ན། བདག་ས་ནི་དུས་པོ་ལ་ཉེ་རང་ང་ལེ་བུ་ཚེ་བས་སང་མེད་ན་བོ་
མེ་དབང་པོ་ཏང་ཏང་འདུག་མ་ཆམ་ཤིག་ག་ས་ཀྱེད་ཡ་ཡལ་ཆ་ཅེས་
འདུག ། 

དྲི་བ། མེ་མེ་ལེ་ད་ང་དང་གདང་ཨི་ཁ་ཆུ་ལོག་ཡོང་ཏོགས་པ་ཧ་
ལེ། ཝོ་དེ་ཀོར་ཞིག་དྲི་ཨིན་བསམ་བ་ལེ། ཨི་ན་ཟུག་ཆུ་ལོག་
པོ་ནམ་ཡོངས་ལེ་ཨི་འོ། 

ལན། ཆུ་ལོག་པོ་ཞག་བཞི་ལྔ་རིག་སོང་པ་ཡ་ལེ།  

དྲི་བ། གནོད་སྐྱོན་ཙོག་སོང་ང་ལེ། 

ལན། གནོད་སྐྱོན་སོང་ནོ་ནོ་འདི་ཨུ་ཚང་མ་མ་ན་ད་རོང་ང་མ་
ཕེབ་པ་མ་ན་མ་ཉུང་ཞིག་ཆུ་ཨ་ཀལ་ད་རུང་འདི་ན་ཁེམ་ཁུ་རེ་ཤལ་
ལིན་འདུག་སེ་མན་ན་ཀ་ཏ་ཀང་ཅ་ཡོད་པིན་འདི་ཚང་མ། སྔན་མ་ཡོང་
འདུག་བདག་ས་མི་ཚང་མ་ཁྲམ་པ་སོང་བ་སུ་འདི་ན་ཅོ་སུ་ཨ་ཅོས་
པ་ཙ་པིག་ཤིག་ཕ་རག་སོང་སེ་ཡིན་འགྲོ་པ། མ་ན་ཡང་གནོད་སན་ཏང་
ད་ཅི་བེ་ཨིན། མན་ན་ང་རང་ཡིན་ན་གཅང་མ་གནོད་སན་ཏང་། ད་ཅི་
ཅོ་ཨིན་ཡ། 

དྲི་བ། མེ་མེ་ལེ་དེ་ནི་ཉིས་ཏོང་ཅུ་ཨ་གླེ་ཨ་ཆུ་ལོག་མ་ཡོང་
ས་ལེ་ཝོ་དེ་ཟ་ནི་ཨི་རུང་ཡོངས་ས་ལེ་སྲན་ཏེ། 

ལན། དེ་ཟ་ནི་མ་ཡོང་མ་ཡོང་ལེ།  

དྲི་བ། གདང་ཨི་ཁ་ཆུ་ལོག་ཡོང་ཁན་ཙོག་སེ་གང་མ་ཡོང་ས་ལེ། 

ལན། སྔན་ལ་ད་ཡོང་ཡོང་ལེ། ཁ་ཀ་ཏང་སེ་ཡིན་ན་གདང་ངེ་ཙོག་
ནོག་སན་ཇིག་མ་ཏང་ལེ། 

དྲི་བ། མེ་མེ་ལེ་མི་ཚེ་ནང་བདག་ས་ཙོག་པ་ཆུ་ལོག་ཙམ་ཇིག་
ཡོང་ང་ཐོང་ལེ། དེ་ནང་ནི་ད་མེ་མེ་ལེ་ཆུ་ལོག་ཡོང་ཀན་གུན་
ནང་ནི་ག་ཟུག་ཤིག་ག་བོ་ཙོག་པོ་ཐོང་ལེ། 

ལན། ཆུ་ལོག་ད་མང་པོ་མཐོང་ལེ་ཆུ་མན་ན་སུམ་བཞི་ཡོང་བ་མཐོང་
མན་ན་ཡང་ང་ཅི་མེ་མེ་པེ་དུས་ཟ་ནི་ཡིན་ཁན་པོ་དེ་ཟ་ན་མན་ན་



ཞིང་ཚང་མ་ཀབ་སེ་ཕེབ་དགོས་པ་མང་པོ་གོར་ལོ་ཁ་ཅིག་ཕེབ་སེ་
མ་ནི་མ་ཚར། ད་ཨུན་ཙོག་པོ་ཡིན་ཀན་ཡིན་ནོག ། དེ་ཏིང་ནི་གེན་
ཁོར་པོ་ན་ཡོང་སེ་མན་ན་འོ་དེ་ཨུན་ཟ་ནི་གྲོག་པོ་ཆེན་མོ་
ནང་ན་ཡོང་། ད་འདི་ན་མ་ཡོང་འདི་ནང་ཐང་གཉིས་ཡོང་སེ་ཡིན། 
དོན་དག་པོ་པིན་ཆད་དེ་ཡིན་ཅས་འདུག ། བདག་ས་ཡོང་ཁན་ཀུན། མན་
ན་ཡར་རེ་རི་ཏོ་ཚང་མ་ཡང་མན་ན་རི་ཏོང་བ་ཡོད་ན་གྲུམ་ཟེར་
དེ། ཁོ་རང་ཡོང་འདུག་གདང་དེ་པེན་ཆད་དེ་ཡིན་ནོག ། 

དྲི་བ། མེ་མེ་ལེ་གདང་ངེ་ཆུ་ལོག་པོ་པེན་ཆད་དེ་ཡིན་ནོག་ཅི་
ཕེ་ཨ་བསམ་མ་རག་ལེ། ག་ཟུག་ག་ཡིན་ཅེས་འདུག་ལེ། 

ལན། སྤྲིན་ཆད་དེ་ཁོ་རང་མ་ན་ནམ་མེ་འདུན་ན་ཆར་པ་ཨིག་ཙོག་
སེ་ཆད་ཡོང་འདུག་པ་ལེ། ཁག་རེ་ཙབ་ཕུད་ཏང་བ་ཙོག ། ང་དང་ཆུ་
ཡོང་བ་མ་ནི་མཐོང་ང་མི་འདུག་ཁོ་ནམ་ཁ་སོང་པ་བུམ་ཕྲག་ཙམ་
ཡོད་གྱང་ཕྲག་ཡོད་ལེ་དེ་ཨད་ན་ནམ་ཁ་ན་ཡོང་པ། ནམ་ཁ་ག་ཟུག་ག་
ཡོང་ཨད་ང་དང་མཐོང་རྒྱུ་མེད་དེ་ཡིན་ནོག་དེ་བོ་པེན་ནང་ན་
ཆད་དེ་ཁོ་ཁག་མང་པོ་བབ་སེ་ཡིན་ནོག ། 

དྲི་བ། ད་ང་དང་ཡ་ལེ་ང་དང་ངེ་ཁོར་ཡུག་ག་ཚང་མེ་སང་གནོད་
སྐྱོན་ཆེན་མོ་ཞིག་ཅི་འདུག་བསམ་མ་རག ། གདང་འདི་རིང་ང་དེ་
ལ་དྭགས་སེ་ནང་། ཚང་མེ་སང་ཁོར་ཡུག་ག་གནོད་སྐྱོན། 

ལན། ད་གྱུར་ཞ་ཁོ་ཆར་ཆུ་ཁོ་ཅང་ཆ་ཞག་ཞིག་མེད་པེ་ཡིན་ནོག ། 
འོ་དེ་ཊེམ་ཇིག་ཁ་ཡོང་སེ་ཡིན་ནོག ། ཁོ་ཐད་ན་ལོ་གསར་ལ་ཡོང་
ཅི་ཡིན་ནོག་མ་ཐད་ན་གླིང་རེ་རེ་ཡོང་སེ་ཡིན་ནོག་གླིང་རེ་
རེ་མ་ཡོང་བ་ཡིན་ནོག ། དེ་ཙོག་འདི་ནང་ནི་རང་རང་ངེ་ཡ་ཁོ་
ཨེ་ཙོག་སེ་ལྷ་རིག་མ་ཐད་པ་ཙོག་སེ་ཆོས་སྐྱོང་ཞིག་མ་དད་པ་
ང་དེ་ནི་ཟེར་འདུག ། དེ་ཙོག་ཡོང་ཅེས་པོ་ནི། 

དྲི་བ། ང་དང་ངེ་བདག་སེ་ལྷ་གླུ་ཁྲུག་ཡིན་ནོག་ཟེར་ར་མེད་ད་
ལེ། མེ་མེ་ལེ་མོལ་ཏེ་ཡིན་ནོག ། ད་དེ་བདག་ས་དེ་ཟ་ནི་དུས་
སེ་བཀའ་ཀུ་རིམ་ཅོ་ཡོད་ཀག་བདག་ས་མེ་ལེ་ད་ཚང་མ་ཇེད་ཏོག་
མོལ་དེ་ཡིན་ནོག ། ད་བདག་ས་སྔན་མེ་ཙོག་ག་བཀའ་ཀུ་རིམ་ཅོས་
ཏེ་ཆོས་ཅོས་ཏེ་དེ་ཙོག་ཅོ་ན་ཡང་སྔན་མ་ཙོག་ཁ་རྒྱལ་ལ་ཏང་
སེ་ཆུ་རྒྱལ་ལ་ཆ་ཅེས་ཡིན་ནོག་ག་མེ་ལེ་ཅི་བསམ། 



ལན། དེ་བོ་མན་ན་ང་ཅ་ཆོས་ཅོས་ན་རྒྱལ་ལ་མ་ཆ་ཅི་བ་འདུག་ཨད་
ལེ། ང་ཅ་ཡུ་རུ་དགོན་པ་ཉེ་རང་ང་ལེ་ཟླ་བེར་ཨ་ཀ་ང་ཕུལ་ཨད་
ལེ་ཅིག་ལོ་ཁོར་་ལ་བཀའ་འགྱུར་ཚར་ཅི་ལོག་གད་ལེ། དེ་ཟུག་
ཆོས་ཅོས་ཏེ་རྒྱལ་ལ་འདུག ། མན་ན་ཡུ་རུ་པ་མན་ན་ཆོས་དཔོན་
ནི་ས་ཀྱེད་མན་ན་ཆུ་མིག་ཅིག་མན་ནི་ཅང་མེད་ཁ་ཡིན་ནོག ། མ་
དི་ཅིག་མན་ན་ཆུར་ཀོན་ཆ་མ་སོང་ང་ཅ་འདི་ཟུག་ཤིག ། དེ་ཟུག་
གེ་ཆོས་སྐྱོང་ངེ་བཀའ་དྲིན་འདུག ། མན་ན་ལྷུང་མཚོ་ཙོག་ག་
འདུག་མན་ན། བྲོག་རིག་ཅི་ཏོང་རིག་ཆུ་ཀམ་རིག་སོང་བ་ཀི་མན་
ན་ཡུལ་ལ་ཅང་མ་སོང་སྐྱིད་པོ་བླ་མ་བཟང་པོ་བཀའ་དྲིན་ཙག ། 
བཀའ་སྐུ་རིམ་ངེ་བཀའ་དྲིན་ན། 

དྲི་བ། ད་མེ་མེ་ལེ་ས་ཞིང་འབད་གྱེད་ན་ག་ཟུག་གེ་འགྱུར་ཞ་
རིག་གཟིགས་འདུག་ལེ། དཔེར་ན་སྔོན་ན་སྟོན་ཏོག་མ་ཏབ་ཀན་བདག་
ས་ཏབ་ཙི་ཙོག་དེ་ནི་སྔོན་ན་ཏབ་ཀན་གུན་མ་ཏབ་ཀན་ཙོག ། དེ་
ཙོག་འགྱུར་ཞ་རིག་གཟིགས་འདུག་ག་ལེ།  

ལན། ད་འགྱུར་ཞ་མན་ན་མང་པོ་ཡིན་ནོག་ལེ། སྔན་མེ་མན་ན་སྔོན་
ལ་ཞིང་བོ་ངོ་ལོག་ཁྲོལ་གསུམ་ཟེ་གྱབ་དགོས་ས་ཡིན་ནོག ། སྔོ་
ཅས་ལོག་ཅས་ཁྲོལ་རྒྱབ་ཅས་ཁྲོལ་བོ་ཡར་རེ་གུང་ང་རྒྱབ་དགོས་
ས་ཡིན་ནོག ། དེ་ཞིང་ཐ་གུན། འོ་དེ་ཙོག་སྔོ་ལོག་ཁྲོལ་གསུམ་
པོ་མ་ཏང་པ་ཡིན་ནོག་ག ། དེ་ནི་ས་ལུད་ཟེར་རེ་ས་སོ་མ་ཁོང་
སེ་ལུད་བསགས་གོ་ཤེན། དེ་འདེ་ན་ར་ལུག་ཀག་སེ་ལུད་ཏང་སེ་ཏར་
བང་ཏང་སེ་བུང་བུ་ལུད་དེ་ཨུན་ཉིལ་དབ་རུལ་ཅུག་སེ་དེ་ནི་
དོ་ཨོ་ཟ་ན་ས་ལུད་པོ་སོང་ང་། དེ་འདེ་བོ་ཚང་ན་ཅིག་ཉིས་
སྟོན་ཏོག་ཡོང་སེ་ཡིན་ནོག ། ད་བདག་ས་རྒྱབ་བ་ཙེ་པོ་ཁྱུར་
ཐུབ་བ་མི་འདུག་ཚང་མ། ཁྲོལ་ནི་མ་གྱབ་མི་ཤིན་ཇིག་བས་ཏེ་
འདུག ། ཡར་འུན་ན་ཨེ་ཅི་ཅོས་ཅིན་ས་ཀྱེད་ན་ཟེར་འདུག་ག ། ཨེ་
ཅི་ཅོ་ཤིན་མི་ཨ་ནགས་ཏན་སེ་ཟེར་འདུག་ག ། འོ་དེ་ནི་ལས་པོ་
ཅི་ཨིན་ང་ཅ་ཨུན་ནེ་ན་ཚེར་རིན་འདུག་ཅེ་མན་ནི་ཅང་ཆ་མི་
རུག ། མན་ན་ཀ་ཏོ་ར་མ་བརྒྱ་ཐལ་ཡོད་པིན་ང་ཨུན་ལ་ད་མེད་དེ་
ན་ཉི་ཤུ་སུམ་ཅུ་དེ་ན་མ་ནི་མེད་ཚར་རེ། མ་འཚོ་ཉེན་ཡོང་བ་
མི་འདུག་ནགས་ཏན་ཨིན་འདུག་བ་ཟེར་ཏར །  ར་མ་ཉི་ཤུ་ཨིག་ཡོད་
གཡག་འབྲི་དྲུག་ཅིག་ཡོད་ལེ། མན་ན་ཡར་ཚེར་རེ་རི་ཨ་རྒྱབ་སེ་



ཡོད། ར་མ་ཨུན་ད་ཕྲུག་གུ་རིག་རྙེད་དེ་བུ་ཤིང་རིག་ག་ཙོ་ཨད། 
མན་ན་ར་མ་ཙོ་ཁན་རྙེད་བ་མིའདུག ། ཀྱང་སལ་བ་སོང་། སིལ་ཅེས་
སེ་སི་ཀུལ་ལ་ཕུ་རུ་གུན་ཅ་རེ་ཨུན་ཡོང་བ་མི་འདུག་ད། ཕྲུ་
གུ་སི་ཀུལ་ལ་ཐོ་གང་གོས་ལག་ཕུད་དེ་ནི་དེ་ཨུན་ཝ་ཤིན་མེ་
ཤིན་ཏང་སེ་དེ་བོ་ཏང་བ་མ་ནི་ཆ་མི་རུག ། བས་པོ་ལ་ཀལ་བ་
ཁྱེར་དེ་ཨ་ལ་གྲལ་གྲིག་པེ་ནི་ཡོད་ཁན་བོ་ཞིག་རྒྱལ་ལ་ཡིན་
ནོག ། འོ་ད་མེད་ཁན་མ་ཀགས་པོ་འདུག་ཕྲུ་གུ་གུན། ནེ་ཤོལ་ཉ་
ཤིང་བག་ཏོལ་ཙེ་ཁྱེམ་བུ་པང་ཀ་དེ་ཚང་མུ་ཇེད་ཅེ་ཡིན་ནོག་ད་
དེ་ན། མིང་ལུས་ལ་མན་ནོག་མི་ཤིན་ཀྱའང་ཏང་པ་ད་ཏོང་ཞིན་ན་
ཅོ་ཅས་པོ་ཤེ་ཤེ་མན་ནོག ། གར་བར་ཚང་ང་མ་ཅོས་པ་དེ་འོ་བསམ་
མ་རག་ང་ཅ། 

དྲི་བ། ད་སྔན་མེ་དཔེ་ཅོས་ན་གདང་འདི་རིང་དཔེ་ཅོ་ན་ད་གདང་
འདི་རིང་ཅི་ཚང་མ་ཙོག་པོ་འདུག་བསམ་མ་རག་ག་ཡ་ལེ་ད་རྒྱལ་
ལང་འདུག་ཐུ་ཨང་འདུག་དེ་ཟུག་ཤིག་ག་ཟུག་ཤིག་བསམ་མ་རག་མེ་
ལེ་ཐུགས་བསམ་མ། 

ལན། ད་ཡ་བགལ་གྲི་ཨུན་ད་གྲུལ་ཅེས་པོ་ནི་ཁོ་རྒྱལ་ལ་ཡིན་
ནོག་ཡ་ལེ། མན་ན་ཁ་ཅིག་གེ་ནི་ཙོག་པོ་ཨང་ཡིན་ནོག་ད་ཁོ་ཅི། 
ཡང་ཁྲིམས་ཇིག་ཆོས་འཇིག་ཏན་ཇིག་མ་ཏ་ན་དེ་ཚང་མ་ཁོ་ཞིག་ཆ་
ཡིན་ནོག་ག ། བླ་མ་ཅོལ་ཏང་ཆོས་དེ་ཚང་མ་ཞིག་པ་སང་ནི་ཙོག་
པོ་རིག་ཡིན་ནོག་ཡ་ལེ། ཡ་མན་ན་མགལ་གྲི་སྲུལ་ཅེས་ཡང་མི་
ཤིན་རིག་ཁྱོང་ནགས་མི་ཐིང་ཅེ་རེ་ཁོ་ཕན་ཐོག་རིག་གང་ཡིན་
ནོག་ཡ་ལེ།་འོ་ན་ངལ་ཁན་ཆད་ཁན་དེ་ཚང་མ་ཁོ་ཕན་ཐོག་རྒྱལ་ལ་
རིག་ཡིན་ནོག་ཡ་ལེ། 

དྲི་བ། དེ་ནི་མེ་མེ་ལེ་ད་གདང་རིང་ག་ཡ་ལེ་ད་ཡིན་ན་ཡིན་
ནོག་ཡུལ་ཁ་ཅིག་ཊེག་ཊར་ཀོལ་ལ་མེད་ད་ཞིང་ཅོ་ཟ་ན་དེ་ཟ་ནི་
ང་དང་ངེ་མཛོ་ཁྱོང་སེ་ཏང་ཅོག་པ་ད་དེ་ཁ་ནི་ང་དེ་བླ་མ་ཡུ་
རུ་མགའ་འུ་ཨ་ཊེར་ཊར་ཁྱོང་སེ་ཡོད་ཀི་སྔན་མེ་དེ་འོ་ལུས་
ཏེ་ཡོད་ད་ག་ཟུག་ཤིག་ཡོད་མེ་ལེ། 

ལན། ཁྱོང་ཅེས་ཊེག་ཊར་པོ་ཤེད་ཆེ་ཨ་ཡོད་དེ་ཡིན་ནོག་ཡ་ལེ། 
ཞིང་ཕྲ་མོ་ཆུང་ཙེ་ཨ་ཨ་རི་ཆུ་མི་ཁེལ་ས་དུད་རོ་མི་ཤིན་མི་



ཐར་སེ་ཁ་མན་ནི་ཡོད་ད་མེད་དེ་ཡིན་ནོག ། ཡང་གཉིས་པ་ཁྱེར་
རེ་ན་ཡང་དེ་ཊེག་ཊར་པོ་ཁྱེར་རེ་ན་བད་ན་ཉོམ་ཅེས། བད་ན་ཉོམ་
་སེ་བདེ་མོ་ཏང་བ་ཡང་བ་ལང་མེད་ཁ་མེད་དགོས་ཤིན་ལེ། འོ་དེ་
ཙོག་པོ་ལུས་ལུས་སེ་ཡིན་ནོག་མང་ཉུང་ད་ལུས་སེ་ཡོད་ཡ་ལེ། 
ཤོལ་ཉ་ཤིང་ཟེར་བ་ཙོག ། བ་གི་མན་ན་ལས་ཅོ་ཅེས་པོ་ནགས་ཅན་
ཚོར་འདུག་པ་ད། དེ་ནི་དེ་ཁ་ནི་ཞིང་མོ་ན་ད་དེ་ཅེད་མ་ཅེད་
པེ་ཅེད་ཀན་ཇིག་ག་ན་ཁོང་ཨིན། སྔན་ལ་མོ་ཁན་ཙོག་མ་ཆ་ཅིག་
རོལ་ཆིན་གཉིས་རོལ་ཆིན་ཉ་ཏང་བ་དེ་ཟུག་ཉོན་པོ་ཆ་མེད་འདུག་
པ། ཙི་པིག་རིག་མ་ཤེེས་ཁན་ང་ཞ་ཁོ་ཅི་ཡོད་མོས་ཨད་ཟེར་
འདུག ། ཉིས་རོལ་ཟེར་རེ་ཞིང་པོ་ཤག་སེ་ན་ཁྱེར་ན་འདེ་ཨོས་
པེ་ཁ་སོན་བོ་ལོག་ཏང་སེ་ན་ཁོ་ཏོག་ན་ཅི་རོལ་ཐབས་ཏང་ཅི་མན་
བ། དེ་ཙོག་ཏང་ཅིན་ཡ་ལེ། འོ་དེ་ཐོང་ཏང་བ་མ་ཤེས་ན་སོན་བོ་
ཚང་མ་ཁ་ཏོག་ན་བིང་ཡོང་ཅིན། དེ་ཙོག་སེ་དཔེ་ཡིན་ནོག་པ། ད་
ཅི་ཚང་མེ་ཨང་ཤེས་དགོས་ས་ཡིན་ནོག་པ། ཡོན་ཏན་ཅི་ཚང་མ། 

དྲི་བ། དེ་ནི་མེ་མེ་ལ་ད་འོ་དེ་ཙོག་ཆུ་ལོག་རིག་ཡོང་ཟ་ན་ཧ་
ལེ་ཨི་འོ་གདང་ཆུ་ལོག་ཡོངས་ཀག་པ་དཔེར་ན་ཡང་མལ་མལ་ལ་ག་
ཟུག་གེ་ལོག་སེ་ཁྱོང་སོང་སེ་ཡིན་ནོག ། ཉེ་ཞ་གཅིག་དང་གཅིག་
ག་མཛད་དེ་ཡིན་ནོག་ག་ཡ་རང་རང་ཡོང་སེ་ཡིན་ནོག་ག་ཡང་མི་
རིག་ཕི་ལོག་ནི་ཡ་ཏོ་ཅོ་ཀན་ཡོང་སེ་ཡིན་ནོག ། 

ལན། ད་ཡ་ཏོ། ད་བདག་ས་སྔན་མེ་དུས་ཨ་ཡ་ཏོ་ཅོ་ཅིན་ལེ། འོ་མན་
ན་མི་ཨང་ཕེ་རབ་ཆུ་རབ་ཏང་སེ། བདག་ས་ནི་མན་ན་སུ་ང་ཨ་ལས་
ཡོད་སུ་ང་ལས་ཡོད་ཟེར་རེ་པེན་ཀྱང་དཔེ་ནེ་ཏང་གླ་ཏང་ངེ་
ཡོང་ཁན་རྙེད་བ་མི་འདུག ། དེ་ཨང་ནི་དོ་རང་མ་ཕེབ་པ་ཆུ། 

དྲིབ། གོར་མེན་ནི་ཡ་ཏོ་ཅོ་ར་ཅོ་མི་རུག ། གོར་མེན་གཞུང་
ངེ་། 

ལན། གོར་མེན་གཞུང་ངེ་སུ་ཏང་ངད་ད་ག་རེ་ཡང་ཁོ་ཨ་ཆི་ཨིན་
འདགུ་འདུག་ག་འདི་ནང་མི་གྲུལ་ཅེས་དུད་འགྲོ་བོར་ཅེས་དགོས་
ཤིན་འདུག་པ་འོ་ན། ད་ག་རེ་ཡང་ཕི་ལོག་ཆ་ན་ད་ཁོ་ཡ་ཏོ་ཞིག་
ཏང་ཨོན་པ་ཕི་ལོག་ཆ་ཅ་འདི་ནང་མི་གྲུལ་ཁན་མི་གྲུལ་ཁན་
རྙེད་བ་མི་འདུག ། མན་ན་ད་འདི་ཚང་ང་མན་ན་ཕི་ལོག་ག་ཕེག་གང་



ཚེར་རེ་ཡིན། འསི་ལམ་པའི་ཁ་མི་འདུག་ག ། དུ་ཚང་ང་འདི་ན་མི་
གྲུལ་ས་ཆུ་ཡོང་ཅེ་ཨ་ཕེག་ཚར་ཡིན་ནོག ། དེ་ཡོང་ཅུག་ཏང་
འདུག་ཏང་ན་མང་པེ་འང་གང་ཆ་རུག །  

དྲི་བ། ད་སྔོན་མ་གྲོག་པོ་ནང་ཆུ་ཐུང་ང་ཡིན་ནོག་ཧ་ལེ། ཡ་
གྲོག་པོ་ཆུ་མིག་ནང་ང་ཆུ་ཐུང་ང་ཡིན་ནོག་ཧ་ལ་ལེ། དེ་ནི་མེ་
མེ་ལེ་དང་མི་རྒན་པོ་ཞིག་ག་བོ་ཁྱེར་ཏེ་ནང་ལོ་ད་ཆེན་མོ་
ཞིག་ཡིན་ནོག་ཧ་ལེ། གདང་འདི་རིང་ཉེ་ཞེ་ཡུལ་ལ་བདག་ས་ཨང་
གྲོག་པོ་ཆུ་ཐུང་ཅེས་ཡོད་ད་ཡ་ཧེན་པམ་ཡུས་ཅོ་ཨོ་ད། ཧེན་པམ་
ཡུས་ཅོས་ཏེ་ཡིན་ན་དེ་ཉེ་རང་ང་ཧེན་པམ་ཆུ་འོ་ད་ཡང་སོག་པོ་
ཙོག་ཚོར་ར་ལེ།ཅིན་ཏེ་ཙོག་ཚོེར་ར་རག་ག་ལེ། 

ལན། སྔན་ལ་མན་ན་ཆུ་མིག་ཆུ་གྲོག་པོ་ཆུ་མན་ན་ཞིམ་པོ་ཡོད་
པིན་ལེ། ཧམ་སེ་ཐུང་ཅིན་ལེ། དེ་ཨོ་ཙོག་པོ་འང་མ་སོང་གོས་
ལག་གང་འདི་ཨུ་རིག་མན་ནེ་ཆེན་མོ་ཀྲུ་ཅི་མན་བ། ད་བདག་ས་ནི་
ཡར་རྒྱས་སོང་སི་པ་ཚང་གྱེན་ན་ཁྲུས་ཀུ་ལི་ཚང་ང་བོག་པ་ཚང་
ང་་གྱེན་ན་ཁྲུས་པ་ཆུ་སོག་པོ་སོང་ང་ལེ། དེ་ནི་ཡང་པང་རིག་
གང་ཁྱོང་སེ་ཡོད་བ་ལེ་དེ་འོ་དགོན་པའི་བོས་ཤིག་མན་ནི་སོང་
སེ་མེད་ལེ། མན་ན་ཨ་ན་ཆུ་མིག་ཡང་ནལ་ཀ་ཁྱོང་སེ་ཡོད་པ། ཡ་
ནི་དེ་ན་ཡང་ཆུ་མིག་ཅིག་ཉིས་ཡོད་པ་ད་བདག་ས་མི་ཚང་ཁེངས་
རག་ག་ཧོ་ཀྲོལ་ཙོག་ཧ་ཀྲི་ཙོག་གྱེན་ཁོར་པེ་ཁ་ང་ཅ་ཚང་མ་
ཐུང་ཆུ་རྙེད་བ་མི་འདུག ། འོ་ད་ཧེན་པམ་ནི་ཁྱོང་ན་སོག་པོ་
འདུག་ག་ལེ། དེ་ཟུག་ཀ་ལས་འདུག་ལེ། ད་མན་ན་ཡང་དེ་བར་རེག་ག་
ཆུ་ཕི་ཨ་སྡུག་པོ་མན་ན། འདི་ཐུང་ཆུ་ཕེའ། ད་དགོན་པ་ཆ་དགོས་
ས་ཨོད་འདི་ན། 

དྲི་བ། དེ་ནི་མེ་མེ་ལེ་ད་བདག་ས་ང་ཞ་ཙོག་གུན་གེ་ཁར་ཞི་དེ་
སྔོན་མེ་ཁར་ཞི་པ་བ་ཐུག་པ་ཟ་ན་ཇུ་ཨ་མེད་རག་ཟེར་ར་ཙོག་
ཕོག་ག་ཟེར་ར་ཙོག་ད་གདང་འདི་རིང་འབྲས་ཀྱང་ཐད་དིན་འདུག་
ཁན་ད་ཅ་ཞ་ཙོག་གུན་ནེ་ཟེར་ཨུན་ནག་ལེ། ད་དེེ་ཨུན་མེ་མེ་
ཨུན་ལ་འོ་དེ་ཨུན་ཇུ་མེ་རག་ཟེར་ཀན་གུན་ཉད་ཏག་སེ་ཡིན་ནོག་
ག་བདེན་བེ་ཡིན་ནོག་ག་མེ་མེ་ལེ་ཅི་བསམ་མ་རག་ད་འོ་དེ་
ཐུགས་བསམ་མོལ་ལིན་ན་ལེ། 



ལན། ཟས་ཅེས་ད་ཅི་ཚང་མ་ཟ་དགོས་ས་ཡིན་ནོག་ཡ་ལེ། འདུ་ཀྱང་
སིལ་ཟས་མ་ཟ་ཨ་ཉོམས་སེ་ཟ་ན་ཐིག་ཚད་ཟ་ན་འདི་ཨོ་རྒྱལ་ལ་
ཡིན་ནོག་ག ། ད་བདག་ས་ཉེ་རང་ང་ལེ་ང་ཏི་མར་གནོད་རག་ཟེར་
འདུག་ཉེ་རང་ལེ། ང་ཏི་ཝོ་མ་གནོད་འདུག་ཟེར་འདུག་ང་ཅ་རླུང་
ཁྲིག་པ་བད་ཀན་ཕོག་རག་ཟེར་བ་ཙོག་ཟེར་འདུག་ག ། ཕོག་ཅས་པོ་
འདི་མོལ་ཕ་ལི་རང་ཕོག་སེ་ཡིན་ནོག ། ད་བདག་ས་ཀྱང་མོལ་ཕ་ལི་
ལུག་གྱིན་འདུག ། ད་ཁོ་ཅི་ཨ་སྐྱོན་ཅོས་ཁྱོང་སེ་ཡིན་ཅི་ཤི་
དཔེ་ནི་ལ་ལིས་ལ་དེ་བོ་ཏང་པ། གནོད་ཅེས་པོ་དེ་ཁ་ནི་གནོད་
འདུག་ག་ལེ། ང་དེ་མར་ཅི་བ་གནོད་ཨད་ག་རེ། འོ་ན་ཊག་ཊར་ཚང་ང་
ཀོལ་ཨད་ཟེར་འདུག ། ཁོ་དལ་ཇིག་ཅོ་ཨད་གྲོ་སྐབས་དུས་འདི་
རིང་ཙོག་པ་ང་ཅ་ཀྱང་པ་པེ་ནང་་ཞེན་པ་ཟིན་ཨིན་ཇིག་་ཅང་མ་
གནོད། མ་སྲག་པ་མན་ནི་མར་པོ་ཕིང་སེ་ན་པ་པེ་ན་ཟི་ཨིན་ཇིག་
ཇ་ཨུན་ལོག་ཏེ་ཀོ་རེ་གང་རེ་ཐུང་ཅིན་མར་ཅང་གནོད་པ་མི་
འདུག ། འོ་ད་འོ་དེ་མོལ་ཕོ་ལི་མན་ན་ང་ཅ་ཨང་ཐིམ་ཐིམ་ཆི་རག ། 
འོ་དེ་མང་སེ་བ་གར་ལ་ཊིག་ཆ་མེ་རག་བ་གར་ཁོ་རེ་ཁ་ན་ཡོང་
ཅིན་ཅིག ། ཉིས་པ་ཉེར་མ་གནོད་འིན་འདུག་ང་དང་ལེ་འདེ་བོ་ཙ་
ན་དེ་རི་བ་ཀུ་ལ་བདག་ས་མ་ཞུ་ས་སར་ཀར་དགོན་པ་འོ་དེ་ཡོང་
ཁུག་ཅིག་འདུག་པ་ང་ཅ་ཟ་ན། འོ་དེ་ཁ་ཆུལ་ལེ་ཉར་མ་རང་མ་སྲགས། 
འོ་དེ་ཀ་ན་ནི་ཟ་ཨར་ཆ་ཅིན་འདི་ཉར་མ་ཟོས་ཏེ་འོ་དེ་དུས་ལ། 
བ་ཀུ་ལ་རིན་པོ་ཆེ་དེ་ཟུག་གི་འདོན་ཐང་ཤམ་འདུག ། དེ་ནི་བ་
གར་ར་མན་ན་ཐིག་ཚད་ཆུ་ཏང་སེ་ཐིག་མ་ཤེས་ན་རིང་པ་ཏང་ན་འོ་
དེ་ཟ་ཁན་ཇིག ། འོ་དེ་མན་ན་ཀུཀ་ཀུན་ངད་ཆེ་ཨ་ཧ་གོ་ཨོན་ནོག ། 
འོ་དེ་ཙོག་ཟ་ཙི་ཐུང་ཅི་ཅི་ཚང་མ་རྒྱལ་ལ་ཡིན་ནོག་ག་ལེ། 
ཐུག་པ་ན་པ་བ་སང་ཞིམ་བ་ཅི་ཡོད་ལེ། བར་རེ་ལ་ཞོ་ཨང་ཞིམ་པོ་
ཡིན་ནོག ། དེ་ཐིག་ཚད་ཐིག་ཚད་མ་ཟ་ན་ཁོ་གནོད་གདང་དགོས་པ། 
དེ་བ་རས་ད་བ་རས་ཁོ་གནོད་དགོས་པ་ད་མན་ན་མང་པོ་རིག་ཆ་ན་
སིལ་མོ་སོང་སེ་ཡིན་ནོག་ལེ། ཟུག་པེ་པབ་སང་ཡིན་ནོག་ནད་དེ་
པབ་སང་ཡིན་ནོག ། གདང་རིང་སུ་ནི་ཁོ་ཁྲིག་པ་པ་བ་ཨང་ཆ་ཨོན་
ནོག་ཁོ་ཅི།  

དྲི་བ། ཕྲུ་གུ་གུན་ཇུ་མེ་རག་ཟེར་ཁན་པོ་མེ་ལེ་ཅི་བསམ་མ་
རག ། ཉད་ཏགས་སེ་ཡིན་ནོག །  



ལན། འཇུ་མི་རག་ཟེར་ཁན་པོ་འོ་ད་ཀྱགས་ལན་ཡིན་ནོག ། མར་ཇིག་
ཏང་སེ་ཇ་སྲུལ་ཏང་ན་མ་འཇུ་ཨ་ག་རེ་ཆིན། 

དྲི་བ། ད་མེ་མེ་ལེ་ཆུ་ལོག་ཡོངས་སེ་ཏིང་ན་ད་ང་དང་བསམ་བློ་
ཨོ་མལ་མལ་ཆ་ཅོག་པ་ཨིན་ན་ཟུག་གེ་ཞིང་ད་ཅོས་ཏ་ཨིན་བ་ཁོ་ད་
མི་བསམ་བེ་ནང་དཔེར་ན་ཁ་ཅིག་གེ་ད་ཆུ་ལོག་ཐོངས་སེ་ཏིང་ནི་
པད་ཆུ་ལོག་འབྲུག་དིར་ར་ཇིག་དང་་གྲོག་ས་མི་རུག་ག་ལེ་
འཇིགས་ཤེས། དེ་སྔོན་ལེ་ཡིད་དུ་ཡོང་ཏེ། དེ་ཙོག་ཡོང་སེ་
ཡིན་ནོག་ག་ད་མལ་མལ་ཙོག་སོང་ཏེ་ཡིན་ནོག་ག་མ་ཆ་ཡིན་ནོག་
ལེ་ད་མི་གུན་ནེ། འོ་དེ་ཙོག་སེམས་ནང་ན་ཇིག་སྣང་ཙོག་གུན། 

ལན། ད་དེ་འོ་ཏ་སེམས་བ་ཕ་རག་ཡིན་ནོག ། མི་ཨ་ཇིག་ཁན་འདུག་
ཁན་སེམས་བ་ཆུན་ཕི་ནང་ཇིགས་འདུག་པ། དེ་འོ་གོམས་ཤིག་ཡོང་་
དགོས་ས་ཡིན་ནོག་མིའི་གྲུལ་ཏང་འདུག་ལུགས། ཝེ་སེ་ཆུ་ལོག་
ཡོང་ས་ཚང་མ་ཁང་བ་ལྟ་ན་བདག་ས་ཨང་ཨ་འདབ་པེ་ན་ཁ་འདུག་པ་དེ་
ཙོག་སོང་སེ་ཡིན་ནོག ། དེ་ནང་གདང་ཨང་མར་ཀ་ལག་དེ་གོག་ཏེ་
ཡོངས་སེ་གག་ཅན། འཇིགས་སྣང་ཡོད་དང་དགོས་ས་ཡིན་ནོག ། ད་ཁོ་
མན་ན་མེད་པ་རི་ལོག་འོང་སེ་བ་རག་ལོག་འོང་སེ་འཇིགས་སྣང་
པོ་ག་རེ་ཕྱིན། ཆུ་ཚན་ཏེ་ལོག་ཟ་ན་དེ་ཟུག་གི་ཆིན་ཆུ་གྲང་
མོ་ཁོ་ཀྱལ་བ་ཉན་ནེན་བ་ཡ་ལེ། ཨེ་ནི་ནང་ང་ཀྱལ་བ་ཨང་མ་ཉན་
ཡིན་ནོག་དེ་ན་ཀྲུབ་ཆ་ཡིན་ནོག ། འདི་ནི་རི་ཨང་རིགས་ཡོད་
དེ་ཡིན་ནོག་པ་སུ་བ་རག་ཅན་ཡོང་འདུག ། སུ་མ་ཀ་ལག་ཅན་ང་ཅེ་
བླ་མ་ཡུ་རུ་འདི་ཨུན་ནི་རི་ཨུན་ནི་ས་ཅན་མན་ནི་མེད་པ་ཡིན་
ནོག ། མན་ན་ཆུ་ཀག་པོ་ཡོང་ཅིན། ཨ་བ་རག་ཁ་ནི་ཡོང་སེ་ཆུ་ཆིལ་
ཆིལ་ཡོངས་པ་དེ་བོ་ཙ་པིག་རྒྱལ་ལ་ཐུབ་ཅིན། འདི་ཙོག་འདི་
ཨུན་ས་མེད་ཅན་རི་རི་ཨ་ཕ་རག་ཡོང་འདུག ། 

དྲི་བ། དེ་ནི་ཉེ་ཞེ་ཡུལ་ལ་ཨི་ཁ་ཊུ་རེས་ག་བོ་སྐོར་ཡེང་པ་
ཡོང་སེ་ཡིན་ནོག་ག་ལེ། ཡོང་ན་ཉེ་ཞི་ཡུལ་ལ་ཅི་ཕེ་ཡོང་སེ་
ཡིན་ནོག་དེ་ནི་ཡོངས་ཏེ་དེ་ནི་ཁོ་ཨུན་ནི་ཉེ་ཞེ་ཡུལ་ལ་ཡར་
རྒྱས་དང་གནོད་སྐྱོན་ཙོག་ཅི་ཆ་རུག་མེ་མེ་རང་ག་ཟུག་ཤིག་
ཐུགས་ག་དགོངས་ས་རག་ལེ། 



ལན། ད་ཁོ་ཡུལ་ལ་ཁོང་མཇལ་ལའང་སྐྱོད་དེ་ཡིན་ནོག་ད་ག་རེ།  ད་
སུ་ཐུག་སེ་ཐུགས་ཡང་ཕེ་འ་སྐྱོད་དེ་ཡིན་ནོག ། དེ་ན་བཀའ་
དྲིན་ཆེན་པོ་ཡིན་ནོག་ལེ་མི་ཀུན་ཐུན་སེ་བདེ་མོ་འདུག་ཅེས་
པོ་མན་ན་ཕྱི་རྒྱལ་ལའང་བསྐྱོད་དགོས་ས་ཡིན་ནོག་རྒྱ་གར་
གྱི་མི་ཨང་སྐྱོད་དགོས་ཡིན་ནོག་ཡ་ང་དང་སླེབས་སྲིད་ཅི་
ཡིན་ནོག་ཚང་མ་མཐུན་ནེ་འབྲེལ་ལེ་འདུག་ན་མན་ན་བདེ་མོ་ཡིན་
ནོག་ག ། དེ་ནི་ང་ཅ་ཕན་ཐོག་པོ་མན་ན་ཕྱི་རྒྱལ་ཙོག་སེ་ཕན་
ཐོགས་ཤིག་པབ་ལིག་ག་མན་ན་ཉུང་ཙེ་མི་བདུག་བསམ་མ་རག ། ཁོ་
འདི་ན་ང་དང་ཨིན་ཊེ་ཙོག་དེ་ནི་ཁོང་ང་ཙ་པིག་སེམས་སྐྱེད་
ཆེ་རིག་ཡིན་ཅེས་འདུག ། ཁ་ཤེས་ཀན་ལ་ནི་སྨྲ་ཤེས་ཀན་ལ་ནི་
མན་ནི་ང་ཅ་བུང་བུ་ལ་ཅི་ཤེས་ས་ཨད།   

དྲི་བ། དེ་ནི་མཇུག་པེ་ཁ་ཡ་མེ་མེ་ལེ། མེ་མེ་ལེ་ད་ང་ཞ་ཙོག་
གཞོན་གཞོན་ལ་ད་གདང་འདི་རིང་ང་གཞོན་གཞོན་ནི་ཤིག་སེ་ཡིན་
ནོག་པ་ང་དེ་ལ་དྭགས་པོ་མན་ན་ལེ། ད་ཨི་གཞོན་གཞོན་གུན་ཡ་མེ་
མེ་ལེ་ད་དེ་སྔན་མེ་ང་དང་ངེ་ལམ་ལུགས་སྲོལ་གུན་གསོ་ཅེས་
དང་དེ་ཨུན་ལ་ད་མེ་མེ་ལེ་ཨི་ཟུག་ད་ལོན་ཇིག་ཅི་ཕུལ་ད་ཁོང་
གུན་ན། ང་ཞ་ཙོག་གཞཽན་ནུ་གུན་མེ་ལེ་ལོན་ཇིག་ཅི་ཞིག་ཏང་
ཨིན། 

ལན། ཡོན་ཏན་སིལ་སེ་ཆེན་མོ་ལྡན་ནེ། ཡར་རྒྱས་པོ་ལུགས་སྲོལ་
བོ། ཨ་སེ་ཨེན་ཚང་མ་འདི་ཚང་མ་ཅི་སོང་སེ་འདུག་དེ་དཔེ་ཆེ་
ནང་ང་ཅི་གསུང་སེ་འདུག་དེ་བོ་མ་ཆག་པ་གྲུབ་ན་དེ་ཚང་མ་མཛད་
དགོས་ས་ཡིན་ནོག ། སིལ་ཁན་གུན་བཀའ་དྲིན་ཅན་ཡིན་ནོག་ཡ་
དཀོན་ཇོག་འེ་སལ་ཁན་ཅི་ཚང་མ་གཟིགས་ན་ཁོ་བྱིན་རླབས་ཚང་མེ་
སང་རྒྱལ་ལ་ཡིན་ནོག ། དེ་ནི་སེལ་ན་ཁོ་ཡར་རྒྱས་ཡོང་ང་ཡིན་
ནོག ། ད་ཕི་ནང་ཚང་མ་ལས་མེད་ཀན་ཇིག་ཡིན་ན་འདྲ་ཡ་ཉེ་ཅ་རང་
སེལ་ཁན་ཇིག་ཚང་མ་ཀུན་ཉོམས་ཇིག་ལུ་ཅེ་པོ་ང་སིལ་ཁན་ཡིན་མ་
བསམ་པ་ཨ་ཁོ་སིལ་ལེ་ཨེ་ཨེ་ཇབ་ཅབ་བ་ཁན་ཡིན་ན་མ་བསམ་བ་ཀུན་
ཉོམས་ཇིག་ཁ་ཞུགས་ཀན་པོ། ང་དང་གུན་ནེ་ཀུན་ཉོམས་རི་བོ་ཆེན་
མོ་ཏིང་ཅབ་མོ་ཡིན་ནོག ། སུ་ཁ་རེ་ཀེ་ན་ཁུར་རེ་སུ་ཁ་ན་མ་
ཟེར་བ་སུ་ལག་ཙེ་ན་མ་ཤེས་ཅུན་ནེ་ཏང་སེ་འདུག་སེ་ཅི་ཚང་མ་
ཀུན་ཉོམས་ཇིག་ཅོ་ན་དེ་བོ་རྒྱལ་ལ་ཡིན་ནོག་ཧེ་ལེ། དེ་ནི་ད་



ཅི་ཤེས་ས་ཨད་གདང་འདི་རིང་མི་ཨི་ཟུག་གེ་ང་ཙོག་པོ་ཅི་ཤེས་
ས་ཨད། ནམ་ཏིང་ཏིང་ཏིང་ངེ་མ་ལང་ན། ནམ་ཛི་གེ་ལྟགས་ཏེ་ལང་
དོག་མེད་ཟེར་ཅིན་ལེ། དེ་འོ་སླེབས་ན་ཁོ་མན་ན་ཉན་ཅ་མན་
ནོག ། 

 

དྲི་བ། མེ་མེ་ལེ་བདག་ས་མེ་མེ་ལེ་རང་ང་ཅི་དྲི་བ་མང་པོ་
དྲིས་ཀག་དེ་འོ་ལན་སལ་ཅེས་ལ་ཐུགས་རྗེ་ཆེ། དེ་ནི་མེ་མེ་རང་
ང་ཅི་ལོ་རྒྱས་དང་དྲིས་དེ་ནི་ཨི་ནང་ཅི་སོང་དེ་ཚང་མ་དྲིས་
ཁག་དེ་ཚང་མ་ལ་ཐུགས་རྗེ་ལེ་ཞུ་རག ། 

ལན། དེ་ཙོག་སེ་དཔེ་བཤད་ཁན་ཡོང་ན་རྒྱལ་ལ་ཡིན་ནོག་ལེ་མན་ན་
ང་ཅ་ཟེར་ཨད་ལེ་ད་ལྷ་གསོལ་ཏང་ཚང་མ་བརྗེད་འདུག་རྩེས་གླུ་
བརྗེད་རིན་འདུག་དེ་ཚང་མ་ཉེ་ར་ཅོ་ཁན་མི་རྙེད་ད་ཟུམ་ཁན་
མི་རྙེད་ད། དེ་ཙོག་སེ་ཉེ་ར། ཨེ་ཁོ་སེ་བག་བས་བཤད་དེ་ཡིན་
ནོག་དེ་ཚང་མ་སྲུང་སྐྱོབ་ཅོ་ན་ཉེ་ཅ་རང་བཀའ་དྲིན་ཡིན་ནོག་
དེ་ན་ངས་ཕྱོགས་ན་ཐུགས་རྗེ་ཆེ་ཧེ་ལེ། 

དྲི་བ། ད་ང་དང་ནམ་ཟླེ་འགྱུར་ཞ་ཡ་ང་དང་ངེ་ནང་ཞིག་ཅོ་ཅེས་
སེ་འགྱུར་ཞ་ཡ་བིས་ནིས་སེ་འགྱུར་ཞ་ཁོབ་ཡོང་ཏེ་ཡིན་ནོག་ཧ་
ལ་ལེ། ཡར་རྒྱས་ཁོབ་སོང་ཏེ་ཡིན་ནོག་པ། སོང་པ་ད་དེ་ཁྱད་པོ་
རྒྱལ་ལ་ཁྱད་ཅིག་ཡིན་ནོག་ག་ཙོག་པོ་ཁྱད་ཅིག་ཡིན་ནོག་ལེ། 

ལན། ཡར་རྒྱས་ད་ཨི་ན་ཟུག་གེ་ལྟ་ན་ད་གཅིག་པ་ཨི་ཟུག་གང་
མཐོང་འདུག་ཡ་ལེ། རྒྱལ་ལ་ཙོག་སེ་གང་མཐོང་འདུག ། མན་ན་ཡང་ཅ་
ཅིག་ན་ཙོག་པེ་ཨང་མན་ནོག་ག་ལེ། ཅི་ཨ་ཟེར་ན་ང་དང་ངེ་ཡང་ཆུ་
ཡོང་ང་ཙོག་ཡར་རྒྱས་ཡོང་ངེ་ཀྱིལ་ལ་འོ་ཟུག་ག་ད་ཨི་ཟུག་
རིག་ཡོང་འདུག་དེ་བོ་འགག་ཀྱིལ་ཡིག་མ་ནོག་བསམ་བ་རག་ཡ་ལེ།  

 

 


